
Republika e Kosovës

Republika Kosova - Republic of Kosovo

Qeveria - Vlada - Government

MINISTRIA E KULTURËS, RINISË DHE SPORTIT -

MINISTARSTVO KULTURE, OMLADINE I SPORTA -                          
MINISTRY OF CULTURE, YOYTH AND SPORTS
RAPORTI NGA PROCESI I KONSULTIMIT
PËR RREGULLOREN (MKRS) NR. 08/2022 PËR NDRYSHIMIN DHE PLOTËSIMIN E RREGULLORES NR. 13/2016 PËR PUNËN E KËSHILLIT DREJTUES TË QENDRËS KINEMATOGRAFIKE TË KOSOVËS
Hyrja/sfondi

Kjo Rregullore ka për qëllim ndryshimin dhe plotësimin e Rregullores Nr. 13/2016 për Punën e Këshillit Drejtues të Qendrës Kinematografike të Kosovës, për zgjatjen e takimeve të Këshillit Drejtues edhe për dy mbledhje shtesë, të cilat mbledhje kompensohen financiarisht.
Hartimi i Rregullore ka bazën ligjore në nenet 23, 29 (paragrafi 2, pika d) të Ligjit Nr.2004/22 për Kinematografinë.
Pas hartimit të draftit fillestar nga zyrtari përgjegjës sipas Rregullores së Punës së Qeverisë, drafti i hartuar i Rregullores i është nënshtruar edhe  konsultimit paraprak sipas nenit 7 të Rregullores së Punës së Qeverisë Nr. 09/2011, dhe atë me të gjitha institucionet që mund të ndikohen nga Rregullorja.
Finalizimi i këtij akti nënligjor është bërë pas përmbylljes së procesit të konsultimit publik i cili është bërë në formë elektronike përmes platformës qeveritare.  Procesi i konsultimeve publike me shoqërinë civile dhe grupet e interesit është  mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. Ofrimi i sugjerimeve, komenteve dhe rekomandimeve të qarta dhe të argumentuara, do të kontribuonte drejtpërdrejtë në përmirësimin e cilësisë së projekt aktit normativ të propozuar.

Mundësinë për të dhënë komente e kanë pasur të gjitha grupet e interesit, qytetarët e Republikës së Kosovës dhe ekspertë të ndryshëm përmes platformës elektronike të publikuar ne web faqen e MKRS-së. Konsultimi i këtij draft  Dokumentit është bërë në pajtim të plotë me Rregulloren Nr. 05/2016 për standardet minimale për procesin e konsultimit publik. 
Ecuria procesit të konsultimit

Pas përmbylljes së procesit të konsultimit paraprak (sipas Rregullores së Punës së Qeverisë Nr. 09/2011, neni 7), Draft Rregullorja është publikuar për konsultim me publikun në platformën elektronike me datë 11.08.2022 dhe ka qenë e hapur për komente deri me datë 31.08.2022. 
Sipas Rregullores për standardet minimale të konsultimit publik, Draft Rregullorja në fjalë është publikuar së bashku me Dokumentin e Konsultimit, i cili në formë të shkurtër ka paraqitur informatat e përmbledhura për draft Rregulloren, qëllimet, objektivat, opsionet dhe hapësirën për konsultim, informatat për hapat pas përfundimit të procesit të konsultimit etj. 
Qëllim kryesor i konsultimit publik për Draft Rregulloren, ka qenë që Ministria Kulturës, Rinisë dhe Sportit, si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekt akti. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së draft Rregullores në fjalë.
	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim / në mënyrë elektronike;
	15 ditë pune 
	1 Kontribuuesi 

	2. Publikimi në ueb faqe/Platforma elektronike
	15 ditë pune 
	0 Kontribuues 

	
	
	 


Përmbledhje e  kontributeve të pranuara gjatë procesit të konsultimit

Konsiderohet që konsultimi përmes platformës elektronike paraqet një mundësi shumë e mirë për të marrë kontribute nga ana e palëve të interesit.

Vlen të theksohet se gjatë procesit të konsultimeve publike përmes platformës online të konsultimeve publike, MKRS ka pranuar një kontribute për draft Rregulloren. 

Çështje tjera

Me qëllim finalizimin e Rregullores për Ndryshimin dhe Plotësimin e Rregullores Nr. 13/2016 për Punën e Këshillit Drejtues të Qendrës Kinematografike të Kosovës, janë mbajtur takime të grupit punues. 
Hapat e ardhshëm

Projekt Rregullorja për Ndryshimin dhe Plotësimin e Rregullores Nr. 13/2016 për Punën e Këshillit Drejtues të Qendrës Kinematografike të Kosovës, e finalizuar është proceduar për miratim në Ministrinë e Kulturës, Rinisë dhe Sportit.

SHTOJCA – tabela e detajuar me informatat për kontribuuesit, arsyetimet për përgjigjet e pranuara dhe të refuzuara

	Emri   i organizatës /individit
	Koment i organizatës /individit
	Përgjigja nga Ministria
E pranuar plotësisht
E pranuar pjesërisht 
E refuzuar

	Sqarim nga Ministria 
(veçanërisht arsyet për të mos pranuar komente të caktuara)

	ZKM
	Nisur nga neni 1  “Qëllimi”  i këtyre Projekt Rregulloreve të cilat i kemi pranuar për konsultime paraprake e të cilat kanë për qëllim plotësim dhe ndryshimin e rregulloreve në fjalë,  me konkretisht shtimin e numrit të mbledhjeve të “ Kompensimi për punën e Këshillit Drejtues” , konsiderojmë se kjo dispozitë duhet të jetë në pajtim me Ligjin për Menaxhimin e Financave Publike, ku për këtë çështje do te duhet te konsultohet  MFPT në fushën e përgjegjësisë administrative të së cilës bien ky ligj. 

	E pranuar plotësisht

	Është konsultuar me MFPT

	
	Gjithashtu, shtimi i numrit të mbledhjeve të Këshillit Drejtues, nga dy sa edhe jenë me në Rregulloret ne fuqi , në katër sa janë paraparë tani , do të duhet të bëhet vetëm në rast se konsiderohen e nevojshme për përmbushjen e detyrave të këshillit të përcaktuara në planin dhe detyrat e punës se Këshillit Drejtues. 


	E pranuar plotësisht

	Është konsiderohen e nevojshme për përmbushjen e detyrave të këshillit të përcaktuara në planin dhe detyrat e punës se Këshillit Drejtues

